
Iesu’n cerdded ar y dŵr
Mathew 14: 22-36
Llefarydd
Dyma Iesu'n gwneud i'w ddisgyblion fynd yn ôl i'r cwch a chroesi drosodd o'i flaen. Ar ôl iddo anfon y dyrfa adre, aeth i ben mynydd er mwyn cael lle tawel i weddïo. Roedd yno ar ei ben ei hun ac roedd hi'n nosi. Erbyn hynny roedd y cwch yn bell o'r tir, ac yn cael ei daro gan y tonnau am fod y gwynt yn ei erbyn
. 
Yna, rywbryd rhwng tri a chwech o'r gloch y bore, aeth Iesu allan atyn nhw, gan gerdded ar y dŵr. Pan welodd y disgyblion e’n cerdded ar y llyn,


roedden nhw wedi dychryn am eu bywydau.

Disgybl
Ysbryd ydy e! 
Llefarydd
medden nhw, gan weiddi mewn ofn. Ond dyma Iesu'n dweud wrthyn nhw:

Iesu
Mae’n iawn! Fi ydy e. Peidiwch bod ofn.

Llefarydd
Yna dwedodd Pedr

Pedr
Arglwydd, os mai ti sydd yna, gad i mi ddod atat ti ar y dŵr.

Iesu
Iawn, tyrd,

Llefarydd
Yna camodd Pedr allan o'r cwch a dechrau cerdded ar y dŵr tuag at Iesu.

Ond pan welodd mor gryf oedd y gwynt, roedd arno ofn. Dechreuodd


suddo, a gwaeddodd allan:

Pedr
Achub fi, Arglwydd!

Llefarydd
Dyma Iesu’n estyn ei law allan a gafael ynddo. 

Iesu
Ble mae dy ffydd di Pam wnest ti amau?

Llefarydd
Wrth iddyn nhw ddringo i mewn i'r cwch dyma'r gwynt yn tawelu Dyma’r rhai oedd yn y cwch yn ei addoli, a dweud:

Disgybl
Ti ydy Mab Duw go iawn.

Iesu
Ar ôl iddyn nhw groesi’r llyn, dyma nhw'n glanio yn Genesaret. Dyma’r


dynion yno yn nabod Iesu, ac yn anfon i ddweud wrth bawb drwy'r ardal i


gyd. Roedd pobl yn dod â phawb oedd yn sâl ato ac yn pledio arno i adael


iddyn nhw gyffwrdd y taseli ar ei glogyn. Roedd pawb oedd yn ei gyffwrdd


yn cael eu hiacháu.

